
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
όδου μὲν οὖν ὁ πολλαπλασιασμὸς εἰκών, εἰς πλῆθος
ἐκτεινόμενος, ἐπιστροφῆς δὲ ἡ εἰς τὸ αὐτὸ κατάληξις
εἶδος. τὸ δὲ συναμφότερον ἡ κυκλικὴ παρέχεται 
δύναμις ἀνεγείρουσα μὲν ἀπὸ τοῦ μένοντος οἷον κέντρου
τὰς γεννητικὰς αἰτίας τοῦ πλήθους, συνελίσσουσα δὲ
μετὰ τὰς ἀπογεννήσεις ἐπὶ τὰ αἴτια τὸ πλῆθος. δύο
τοίνυν ἀριθμοὶ τὸ μέσον πάντων κατέχουσι τὴν 
ἰδιότητα, καὶ ὁ μὲν παντὸς ἡγεῖται τοῦ ἐπιστρεπτικοῦ
γένους τῶν ἀρρένων καὶ τῆς περιττοῦ φύσεως, ὁ δὲ
πᾶν τὸ θῆλυ καὶ ἄρτιον καὶ τῆς γονίμου σειρᾶς 
ἀνακαλεῖται πρὸς τὰς οἰκείας ἀρχὰς κατὰ τὴν κυκλικὴν
δύναμιν.

Ἀλλὰ ταῦτα μὲν μέχρι τούτων διαπεπεράνθω, τὴν
δὲ μαθηματικὴν ἀπόδοσιν τοῦ κύκλου θεωρήσομεν εἰς
πέρας ἀκριβείας ἥκουσαν. σχῆμα μὲν οὖν αὐτὸν ἔθετο
διότι δὴ πεπέρασται καὶ περιέχεται πανταχόθεν ὑφ'
ἑνὸς ὅρου καὶ οὐκ ἔστι τῆς ἀπείρου φύσεως, ἀλλὰ τῷ
πέρατι σύστοιχος, καὶ ἐπίπεδον δὲ αὖ, καθόσον τῶν
σχημάτων ἢ ἐν ἐπιφανείαις ὁρωμένων ἢ ἐν στερεοῖς,
ὁ κύκλος τῶν ἐπιπέδων ἐστὶ τὸ πρώτιστον, ἁπλότητι
μὲν τῶν στερεῶν ὑπερφέρων, μονάδος δὲ πρὸς τὰ
ἐπίπεδα λόγον ἔχων, ὑπὸ μιᾶς δὲ γραμμῆς 
περιεχόμενον, ὡς τῷ ἑνὶ προσήκοντα καὶ κατὰ τὸ ἓν 
ἀφοριζόμενον, τὴν δὲ ποικιλίαν τῶν περικειμένων ἔξωθεν

